
8 Mehefin 2020  
 

Annwyl gyfaill,  
 
Rwyf am roi’r newyddion diweddaraf i’r Aelodau ar waith Tasglu’r Cymoedd ar hyn o bryd.  
Fe gofiwch bod y Tasglu yn symud i’w gyfnod cyflawni olaf ac mae nifer o brosiectau 
pwysig, megis y Cynllun Grantiau Tai Gwag a Rhaglen Arweinyddiaeth Cymar i Gymar wedi 
bod yn datblygu’n llwyddiannus.  Yn dilyn effaith gychwynnol Covid-19, bu’n rhaid oedi nifer 
o brosiectau o fewn y rhaglen oherwydd cyfyngiadau capasiti a iechyd a diogelwch.     
 
Gofynnais i swyddogion gynnal adolygiad o bob un o’r saith o flaenoriaethau o fewn  
rhaglen bresennol Tasglu’r Cymoedd, ac maent wedi adrodd ar eu statws a’r amserlen 
debygol ar gyfer ailddechrau os yn bosibl, a ble y bydd angen newid y prosiectau er mwyn 
iddynt fod yn llwyddiannus yn y dyfodol.  Trefnais hefyd gyfarfod eithriadol o’r Tasglu ar 7 
Mai i drafod sut y gallem ddefnyddio’r adnoddau sydd gennym i ymyrryd a gwneud 
cyfraniad positif at adferiad Cymoedd De Cymru.  Bydd canlyniadau’r trafnodaethau hyn yn 
cael eu bwydo i’r gwaith sy’n cael ei arwain gan y Cwnsler Cyffredinol.    
 
Yn gywir  

